
Sitastuti by Varuna

వరుణదేవకృతా సీతాస్తుతిః

వరుణ ఉవాచ ।
కూప్యాః సరస్యాః సరితాం యథాయః సముద్రమేవ  ప్రవిశన్తి   సర్వాః ।
ఉచ్చావచాస్త్వయి సర్వేఽపి భావాః ప్రవిశ్యాస్తం  యాన్తి నిత్యస్వరూపే ॥ ౧॥
యథా జలోత్థం  మలమాతృణోతి జలస్వరూపం సర్వతః సమ్ప్లుతం  యత్ ।
త్వదుద్భవా దేవి తథైవ  మాయా త్వామావృణీతే వ్యాపికా బ్రహ్మరూపామ్  ॥౨॥
క్షారాంస్తథా మధురాః సత్య ఆపో న మాధుర్యం క్వచన వ్యభిచరన్తి ।
ఏవం భావాః సదసద్రూపిణోఽపి  న తే సత్తాం వ్యభిచరన్తి కుత్రచిత్  ॥ ౩॥
స్వతన్త్రఞ్చ  తే ధామ నిత్యావ్యయం యత్ సత్త్వాన్తఃస్థం   భాతి సర్వావతారే ।
తదేవేదం భాసతే శుద్ధసత్త్వమన్తర్హితం    తావకం శుద్ధరూపమ్  ॥ ౪॥
త్వమాత్మభూతా జగతామన్తరఙ్గా మాయా గుణైర్లక్ష్యసే   నో పృథక్త్వమ్ ।
ఏకత్వే సద్విదుషాం జ్ఞానగమ్యా  ప్రకాశసే  బహిరఙ్గేఽపి  చార్థే ॥ ౫॥
విశన్నయోగోలకమన్తరానలః స్వరూపశక్తి వితరతి లోహపిణ్డే ।
తథా త్వమన్తః ప్రవిశన్తీ   జనానాం స్వావేశేన స్ఫురమాణం కరోషి ॥౬॥
త్వదావిష్టం  మానసం సజ్జనానాం  కల్యాణైస్త్వద్గుణావర్గైరుపైతి      ।
త్వయా వివర్జ్యం  హృదయం దుర్జనానాం  మాయాగుణైరాక్రమితం   భవేచ్చ ॥ ౭॥
కారుణ్యం తే ప్రకృతిః  సర్వజీవేష్టాభద్రహృద్భాతి   సామాన్యతోఽపి ।
తథాప్యమీ దుఖస్థా భజన్తే స్వకర్మభిః సదవిద్యావిలాసాః ॥౮॥
నిర్గుణా  సగుణా చ త్వం నిష్క్రియా చాపి సక్రియా  ।
అసౌమ్యా చాపి సౌమ్యా త్వమేకైవానేకరూపిణీ  ॥౯॥
పరా త్వం చ పశ్యన్తికా  మధ్యమా త్వం త్వం వైఖరీ  సృష్టిరనన్తరూపా  ।
త్వం వర్ణరూపా  పదవాక్యార్థరూపా  త్వం తద్వృత్తిః స్ఫోటరూపా త్వమేకా ॥ ౧౦॥
యథా నభో దూరతౌ నీలవర్ణం  శుద్ధాదర్శే  ప్రతిబిమ్బత్వమేతి  ।

తథైవ  త్వం ప్రవికర్షేణ   దృష్టేర్మాయాగుణేషు  ప్రతిరూపం  కరోషి ॥ ౧౧॥
త్వద్బోధకం వాక్యమేకం వదన్తి ఓన్తత్సదిత్యుచ్చకేః  సమ్ప్రయుక్తమ్ ।
తేనాశేషా వేదయజ్ఞాః  క్రియాద్యాః  సద్వస్తువర్గా ప్రభవన్త్యర్థదానే   ॥ ౧౨॥
జయం తపశ్చాపి యజ్ఞాదికాః  క్రియాః  ప్రకుర్వతాం  ఫలవాఞ్ఛాపరాణామ్ ।
శ్రద్ధారూపా   త్వం మనస్యభ్యుపైషి  యథా శేషః సిధ్యతి కార్యవర్గః  ॥ ౧౩॥
జీవన్నైవాసౌ  పరేతో మనుష్యో యస్త్వద్రూపం  క్వాపి జానాతి నైవ  ।
యజ్ఞేర్దానైస్తపోభిరనాశకాద్యైర్యస్యామ్భక్తిం      స్పృహయన్తి ప్రవీణాః  ॥ ౧౪॥
నిన్దావాదస్తావకో  యత్ర మాతః సఞ్జాయేతాజ్ఞానినామాసురాణామ్   ।
తతో గచ్ఛేద్దేవి  కర్ణౌ పిధాయ తిష్ఠైద్వాపి  స్వామిర్న యస్త్వదీయః ॥ ౧౫॥
త్వన్నామనాదామృతసిన్ధుమధ్యే  కృతావగాహో మనుజః శ్రద్ధయా   యః ।
తముగ్రసంసారసముద్ర  ఏష సదోత్తరఙ్గోఽపి  న సంస్పృశవ్యహో ॥ ౧౬॥
సర్వాను ధర్మాన్ యే పరిత్యజ్య మాతస్త్వదఙ్ఘ్రిపోతం  సంశ్రయన్తీహ  భక్తయా ।
తే సంసారాబ్ధిం  శనకైరుత్తరన్తి   తే వై జనా జ్ఞాతశాస్త్రైకసారాః   ॥ ౧౭॥
యావన్న తే జాయతే సమ్ప్రపత్తిర్హస్తగ్రాహం    నైవ  తావత్కరోషి ।
త్వయాఙ్గీకృతమేనం  మనుష్యం శ్రీరామోఽపి  ప్రభురుత్తారయేత్కిమ్  ॥ ౧౮॥
విశ్వాస ఏవాశ్రయిణాం  తే జనానాం సంసారాబ్ద్యౌనావమజ్జామ   ఏవ ।
యజ్జానకీచరణసరోజయుగ్మే  ఆత్మోపహారీకృత ఆదాయ సర్వమ్ ॥ ౧౯॥
భారోఽప్య శేషస్త్వయి చేత్ సమర్పితోయో వైదికో  లౌకికశ్చాప్యశేషః ।
న వై తేషామిహ చాముత్ర కిఞ్చిత్కర్తవ్యం స్యాజ్జనకనరేన్ద్రకన్యే   ॥౨౦॥
నృపోఽప్యసౌ భాగ్యవతాం శిరోమణిర్న జ్ఞాయతే  కిం కృతవాన్ పుణ్యజాతమ్ ।
యదాలయాలఙ్కరణాయ జాతయా లోకత్రయం  శశ్వదలఙ్కృతం త్వయా ॥౨౧॥
అహోమాతర్వయమిన్ద్రాదిదేవాస్త్వత్సేవకానాం  నితరామిన్ద్రియాణి  ।
ప్రవిశ్య  నిత్యం నిభృతం పిబామస్త్వదీయలీలాశ్రవణాదికాః  సుధాః ॥౨౨॥
అహో ఇయం మిథిలానామభూమేరనన్యశోభాకరణీ వభూవ ।
ఆవిర్భూతా యత్ర రామస్య రామా త్వం వై సాక్షాత్ప్రకృతేః పూరుషాత్పరా ॥౨౩॥
కీతిస్త్వదీయా జనకేన్ద్రసమ్భవే  గఙ్గాదితీర్థావలిపావనోచితా   ।
యేషామన్తః సమ్ప్రవిష్టా జనానాం తం ఆవలీపావనపావనాస్యుః ॥౨౪॥

యస్యాః కటాక్షస్పృశిమాత్రేణ  లక్ష్మీర్నారాయణస్యాఙ్కగా సమ్భూవః ।
బ్రహ్మాణీ  చ బ్రహ్మణ  ఉమా శివస్య తాం త్వాం శ్రయామః  సర్వసౌభాగ్యలక్ష్మీమ్ ॥౨౫॥
ఏకైవ  త్వం బహుధాఽఽకారయుక్తా రామేన్దునా  రమసే రాసమధ్యే ।
తాం త్వాం పరాం భక్తియుక్తాః ప్రపద్య  స్వాత్మానమత్యర్థకృతాశ్చ యామః ॥౨౬॥
త్వదాననేన్దుప్రభవజ్యోత్స్నయా   వయం యద్వత్ప్రమోదాటవిగాశ్చకోరాః ।
స్వానన్దసమ్పత్తిసముద్రగమగ్నాః   శశ్వత్కృతార్థాః  సుభగే దేవి సీతే ॥౨౭॥
అధిప్రమోదాటవి  దేవి యద్వదద్విరేఫమాలా సుఖితాఙ్గసౌరభైః   ।
తథా మదీయేన్ద్రియవృత్తిరాజీ  త్వద్భక్తి  సమ్పృక్తతయాస్తు  మోదినీ ॥౨౮॥
ఇదం పరం సన్తతే కామయామో వయం నిజం స్థానమభ్యేత్య  మా క్వచిత్ ।
దర్పాచితాః కిఞ్చిదభూభయత్త్వత్పరాఙ్ముఖా క్వాపి న స్యామ సీతే ॥౨౯॥
సహజానన్దినీం  తాం త్వాం ప్రయత్నాః  శరణం వయమ్ ।
బ్రహ్మాణ్డానాం   కోటయోఽపి యస్యాం శాత్పురుషాద్వభుః ॥ ౩౦॥
ఇత్యుక్త్వా వరుణస్తాత దణ్డవత్ప్రాయతద్భువి  ।
రోమాఞ్చితాశేషతనుర్భక్తిపీయూషపూరితః ॥ ౩౧॥
ఇతి శ్రీమదాదిరామాయణే  బ్రహ్మభుశుణ్డసంవాదే   పశ్చిమఖణ్డే భరతలక్ష్మణీయే
సీతాజన్మస్తుతౌ వరుణస్తుతిర్నామ చతుర్వింశోఽధ్యాయః ॥౨౪॥
భుశుణ్డిరామాయణమ్  । పశ్చిమఖణ్డ । అధ్యాయ ౨౪/౧-౩౧॥

